
Vroue-skut is voorslag met voorlaaier

Die Proteas se voorlaaler-skietspan is
weer eens die wéreldkampioene in lang-
afstandskiet en Corena de Beer van Dur-
banville het talle mans op hul neus laat
kyk deur selfs 'n rekord te laat spat.

Die span het pas teruggekom van die agste
langafstand-wéreldkampioenskapsbyeen-
koms in Bisley, Engeland. Die kompetisie
word geskiet met voorlaaiers met buskruit
oor afstande van 300 tot 1 000 treé in 'n indivi-
duele kompetisie en dan in spanne weer oor
dieselfde afstande.

Die Proteas het ook nege individuele goue,
drie silwer en vier brons medaljes verower,
Hulle het boonop drie Suid-Afrikaanse en
twee wéreldrekords verbeter.

Vroue neem in dié kompetisie op gelyke
voet met die mans deel. Op die algehele
ranglys van meer as 70 skuts uit twaalf lan-
de, het Corena tiende gedindig. Sy is ook as
die beste vroueskut
aangewys.

Sy het 'n individue-
le goue medalje vir
die reproduksieklas
op 300 treé verower
en boonop die rekord
verbeter met 454 uit
50,

Die sport word be-
oefen met gewere wat
'n .45-kaliber is. Die
geweer word tussen
skote met die indivi-
duele komponente
vanaf die voorkant
van die loop gelaai -
'n vooraf geweegde
hoeveelheid buskruit
word in die loop afge-
gooi, daarna word dit
met 'n veltskyfie wat
presies in die loop

pas, met 'n laaistok bosstrand).

vasgedruk en dan word die loodprojektiel
bo-op vasgedruk. Wanneer die skut gereed is
in die léposisie, word die slagdoppie opge-
plaas en daarna kan die skoot afgevuur
word.

Daar word in twee klasse meegeding - die
oorspronklike klas waar wapens terugda-
teer na voor 1900 en die reproduksieklas
waar presiese replikas of reproduksies van
die oorspronklike wapens wat later gemaak
is, gebruik word. Slegs materiaal wat voor
1890 beskikbaar en wel in gebruik was, word
toegelaat, Geen moderne toerusting soos te-
leskope word gebruik nie en skuts skiet met
oop/gaatjievisiere.

Vier van Suid-Afrika se nege skuts kom
uit die Wes-Kaap: Corena en Johan de Beer
van Durbanville, Ronnie Blake van Melk-
bosstrad en John Duckitt van Darling.

Die  wéreldkampioenskapsbyeenkoms
word elke twee jaar aangebied.

Dle vier Wes-Kaap-vooriaalerskuts op Kaapstad Internaslonale Lug-
hawe voor hul vertrek na Bisley, Engeland ~ John Duckitt (Darling),
Johan de Beer, Corena de Beer (Durbanville) en Ronnie Blake (Melk-

Skote word hier In
die |éposisie
afgevuur. Hier kan
‘'n mens die kenmer-
kende rookwolk wat
buskruit veroorsaak
wanneer 'n skoot
afgevuur word,
duldellk sien.

